
АҚШ САУДА ЖƏНЕ ДАМУ АГЕНТТІГІ ҚАЗАҚСТАНДА ТЕҢІЗ САУДАСЫН ДАМЫТУҒА 
ГРАНТ БӨЛДІ  

 
 
Қыркүйектің 23-інде АҚШ-тың Қазақстандағы Елшісі Ричард Хоугланд АҚШ Сауда жəне даму 
агенттігінің атынан Қазақстанда теңіз саудасын дамытуға бағытталған екі грант келісіміне қол 
қоймақ. Астанадағы АҚШ Елшілігі ғимаратында өтетін қол қою рəсіміне «ҚазМұнайГаз-
Транскаспий»  ЖШС Бас директоры Мұхит Мəженов пен «ҚазКөлікТеңізФлоты» АҚ Бас 
директоры Марат Орманов қатысады деп жоспарланған.   
 
«ҚазМұнайГаз-ТрансКаспиймен» жасалатын 327 844 АҚШ долларының гранты Қазақстанның 
теңіз заңдарын халықаралық стандарттарға сəйкестендіріп қайта дайындауға көмектесу мақсатына 
жұмсалмақ. Бұл жоба халықаралық келісімдердің, теңіз заңдарының жəне Қазақстан бекітуге тиіс 
ережелердің анықтамасын жасап, оларды жүзеге асырудың жолдары жайлы ақыл-кеңес беруді 
көздейді.   
 
Жалпы сомасы 374 268 АҚШ долларына тең екінші грант туралы келісім «ҚазКөлікТеңізФлоты» 
Ұлттық теңіз тасымалы компаниясымен жасалмақ. Бұл гранттың мақсаты – электрондық құжаттау 
прцедурасын жəне уақытынан ерте жөнелту процедурасын орындауға техникалық, экономикалық 
жəне қаржылық мүмкіндік беру үшін Каспий порттарындағы кемелерде тазалау жұмыстарын 
бақылау. Бұл процедуралар енгілізген соң құжаттарды рəсімдеуге кететін уақыт айтарлықтай 
қысқарады. Ал бұл қазір жұмыс істеп тұрған Каспий порттарының тиімділігін арттырып, сол 
арқылы теңіз тасымалының бағасын біршама арзандатуға мүмкіндік береді.    
 
 
************************************************************************************* 
«ҚазМұнайГаз-Транскаспий»  ЖШС жəне  «ҚазКөлікТеңізФлоты» АҚ – «ҚазМұнайГаз» Ұлттық 
мұнай компаниясына қарасты еншілес кəсіпорындар.  
 
АҚШ Сауда жəне даму агенттігі (USTDA) – АҚШ үкіметінің шетелдермен байланысына 
көмектесетін, АҚШ Конгресі қаржыландыратын тəуелсіз агенттік. Оның басты мақсаты – Америка 
бизнесінің тауарлары мен қызметтерін экспорттауға қол ұшын беру арқылы дамушы жəне орта 
табысты елдердің экономикалық дамуына жəрдемдесу. Агенттік шетелдерде заманауи 
инфрақұрылым мен ашық сауда жүйесін дамытуға жəрдемдесетін жобаларға гранттық қаржы 
бөлумен айналысады.    
 
Қосымша ақпарат алу үшінАҚШ Елшілігінің Астанадағы баспасөз қызметіне хабарласыңыз. Тел:  
8 (7172) 70 22 16 

